
Мана, деярли бир ҳафтадирки, Фарғона халқи Прези-
дентимиз Шавкат Мирзиёевнинг ташрифи таассуротла-
ри билан яшамоқда. Рости, бу ташриф халқимизга ўзгача 
кўтаринки кайфият бағишлади. Қуйида юртдошларимиз-
дан баъзиларининг фикрларига қулоқ тутамиз.  

“Янги Ўзбекистон” (Экошаҳар) массиви чиндан ҳам 
гўзал, таърифига сўз ожиз. Бу ерда фақат инсон учун яра-
тилган шароитларни санаб адоғига етолмайсиз. Замона-
вий ва кўзни қамаштирувчи осмонўпар бинолар, бола-
жонларимиз учун яратилган боғча-ю майдончалар, тунда 
ҳам ўзининг мафтункорлиги билан одамларга завқ-шавқ 
улашаётган фаввора, мактаб – қўйингки, барча инфрату-
зилма объектлари ажойиб. Ҳаттоки бу массивни вилоят 
ва турли ҳудудлардан ҳамюртларимиз келиб, томоша қи-
лишмоқда. 

Бу ерда дастлаб бошларини силкитган кўйи узоқлар-
га юзларида табассум билан боқиб турган отахонлар 
эътиборимизни тортишди. Марғилон шаҳридан келган 
нафақадаги Абдували ота Хожиматов, Сойибжон ота 
Юсупов ва Маъруфжон Илёсовлар билан танишдик. Улар 
айнан “Янги Ўзбекистон” массивини томоша қилиш учун 
келишганини айтишди. 

– Кейинги йилларда мамлакатимизда экология ма-
саласига катта эътибор берилмоқда, – деди асл касби 

ирригатор, қарийб 40 йил давомида шу соҳада ишлаб, 
нафақага чиққан Абдували ота Хожиматов. – Айнан шу 
жойда юртбошимизнинг таклифлари билан Экошаҳар 
бунёд этилганининг ўзида катта маъно мужассам. Чунки 
экология бугунги кунда дунё бўйича биринчи муаммога 
айланган. Фарғонадаги бу саъй-ҳаракатлар бошқа дав-
латларга ҳам ўрнак бўлишига шак-шубҳа йўқ. Аслида, 
экологиянинг туб маъноси – ҳаётни ўрганаман, дегани. 
Бу, албатта, жамиятнинг ҳар бир масаласига тўғри муно-
сабатда бўлишни тақозо этмоқда. Янги шаҳарни эрин-
масдан томоша қилдик. Бир нарса эътиборимизни торт-
ди. У ҳам бўлса, ҳар бир уйнинг томига қуёш батареялари 
ўрнатилибди. Аҳолини электр энергияси билан мунтазам 
таъминлашда айрим ҳолларда муаммоларга дуч келина-
ётгани бор гап. Қуёш батареялари ана шу масалада ечим 
бўла олади. 

Ўзимиздан ва хориждан келтирилган турли манза-
рали дарахтлардан иборат боғ ҳам жуда ажойиб. Чунки 
ҳар қандай сердарахт боғлар иқлимни меъёрлаштира-
ди, тоза ҳаво ишлаб чиқаради. Шу ҳудудга аввал йўлимиз 
тушганда, бошқа ердаги каби уйлар қурилаётган бўлса 
керак-да, деб унчалик аҳамият бермай ўтиб кетаверган 
эканмиз. Лекин бугун бу уйлар бошқа ердагилардан фарқ 
қилишини ўз кўзимиз билан кўрдик. Эндиги вазифа – янги 

ташкил этиладиган шаҳарча раҳбарияти бу ерга кўчиб 
келаётган аҳолининг экологик маданиятини ошириш чо-
раларини кўриши керак. Чунки истаймизми, йўқми айрим 
фуқаролар чиқиндиларни хоҳлаган ерга ташлаб кетиша-
ди. Агарки, энди шу ерда яшаяпмизми, ҳудудимизни тоза 
ва озода тутишимиз керак. 

Яна бизни ёш оилалар учун ниҳоятда керакли ша-
роитлар яратилгани ҳайратга солди. Илгари мактаб ва 
боғчаларда бу даражада имкониятлар, шароитлар йўқ 
эди. Бугун ёшлар тарбияси давлат миқёсига кўтарилган. 
Энди улар ҳам шу шароитга яраша меҳнат қилишлари, 
ўқишлари керак. Ўзбекистонни буюк давлатга айлан-
тириш учун ким қаерда ва қайси вазифада эканлигидан 
қатъи назар, юртбошимизга далда бўлиб, ўз ҳиссасини 
қўшиши керак. Бу ердаги шароитларни ўз кўзим билан 
кўриб, икки нафар ўғлимга субсидия асосида уй олиш 
фикрига келдим. 

Юртбошимиз вилоятимизга қилган сафари давомида 
айтдики, энди маҳалла массивлари ҳам қурилар экан. Бу 
масалада Марғилон шаҳрига алоҳида тўхталиб ўтилди. 
Яъни, сўнгги беш йилда Марғилонда 1 минг 164 та хона-
донли 33 та уй қурилибди, холос. Албатта, аҳолининг 
кўпайишига нисбатан бу жуда оз-да. Ажабмас, мамла-
катимиз раҳбарининг бу эътирозларидан кейин Марғи-
лонда яна қурилишлар ортиб, уй-жойга эҳтиёжи бор 
одамлар ҳаётидан рози бўлсалар. Бу ишга фақат давлат 
бюджетини эмас, балки тадбиркорларни жалб қилиш ке-
рак. Ўқиш-ўрганиш, изланиш, хориж тажрибаларини ўзи-
мизда қўллаш тадоригини кўришимиз лозим.

“Янги Ўзбекистон”да бошқа юртдошларимизни ҳам 
учратдик. 

– Ўғлим Фарғона шаҳридаги ҳарбий қисмлардан 
бирида хизмат қилади, – деди Самарқанд вилоятининг 
Каттақўрғон туманидан келган Актам Шеров. – 2 нафар 
фарзандим бор. Оиламиз билан шундай қувондикки, 
Президентимиз бу ерга келганида набирам Фарзонани 
кўтариб, толеи баланд бўлсин дея, пешонасидан ўпиб 
қўйди. Рости, биз буни сира кутмаган эдик. Мен ҳам на-
бирам келгусида эл-юрт хизматида бўладиган ажойиб 
инсон бўлишини тилаб дуо қилдим.

КЕЛАЖАККА ИШОНЧ 
ОДАМЛАРНИ ЭЗГУЛИККА 
ЧОРЛАЙДИ –

Зайлобиддин ЙИГИТАЛИЕВ,  журналист.

Вақт ўтиб боряпти, замон шиддат билан ўзгаряпти. Хоҳлаймизми йўқми, 
инсонлар бугун кечагидан, эртага эса бугунгидан-да тўқ ва фаровон яшашга 
интилади. Шу боис ўзининг бор иқтидорини, имкониятларини ишга солмоқда. 
Ким ва қандай вазифада бўлишидан қатъи назар шу гўзал ва жаннатмонанд 
юрт келажаги, ободлигига қайсидир маънода озми-кўпми ҳисса қўшиш пайида 
бўлмоқда. Ана шундай юртпарварлар борлиги учун ҳам Ватанимиз кундан-
кунга чирой очиб, халқимиз турмуш фаровонлиги ошиб бормоқда. Айниқса, 
мамлакатимиз раҳбари томонидан ИНСОН манфаати учун чиқарилаётган фармон 
ва қарорлар ҳар биримизни чуқур ўйлаб, фикрлашга, замон билан ҳамнафас 
қадам ташлашга чорламоқда.  

Ташрифдан кейинги ўйлар

фарғоналик 
юртдошларимиз 
қалбида 
ана шундай 
хайрли туйғу 
мужассам

 2-бет

“Олмалиқ кон-металлургия ком-
бинати” АЖнинг таркибий бўлинмала-
ридан ҳисобланган “Олмалиқметал
лургқурилиш” трести, Металлургия 
мажмуаларини қуриш дирекцияси, 
“Ёшлик-1” кони ҳамда Капитал қури-
лиш бошқармаси ходимлари учун айни 
шу мақсадда учрашув ташкил этилди. 
Унда соҳа вакиллари орасида айнан 
қурилиш-монтаж, объектларни техник 
назорат ва экспертизадан ўтказиш фао
лияти билан шуғулланувчи мутахас-
сисларнинг малакавий кўникмаларини 
ошириш тартиби, институт томонидан 
бу борада яратилган шароитлар бўйича 
маълумот берилди. 

Айни шундай учрашув Бухоро вилоя
тида ҳам бўлиб ўтди. Тадбирда вилоят 
Қурилиш ва уй-жой коммунал хўжали-

ги бош бошқармаси ходимлари, вилоят 
Қурилиш ва уй-жой коммунал хўжалиги 
соҳасида ҳудудий назорат қилиш инс
пекцияси, “Ягона буюртмачи хизмати” 
ИК, пудрат ва лойиҳа ташкилотлари ва-
киллари, кўп квартирали уйларга хизмат 
кўрсатувчи бошқарув сервис компания-
лари раҳбарлари иштирок этишди. Очиқ 
ва самимий руҳда кечган учрашувда му-
тахассисларни қайта тайёрлаш, малака-
сини оширишнинг бугунги кундаги аҳа-
мияти, шунингдек, сертификатлаштириш 
тартиби ва ўқув курслари бўйича ташки-
лий масалалар муҳокама қилинди. 

Худди шу мавзудаги учрашув На-
воий вилоятида ҳам бўлиб ўтди. Унда 
иштирокчилар соҳа масъулларидан ўз-
ларини қизиқтирган саволларга жавоб 
олдилар.

ҚУРИЛИШ ВА УЙ-ЖОЙ КОММУНАЛ ХЎЖАЛИГИ 
ВАЗИРЛИГИДА

Ўзбекистон Республикаси Прези-
дентининг бир қатор фармон ва қа-
рорлари ижроси юзасидан “Қурилиш 
ресурслари миллий классификатори” 
ишлаб чиқилган бўлиб, учрашувда 
мазкур электрон платформа тадбир 
иштирокчиларига тақдим этилди. Плат-

формага тадбиркорлик субъектлари 
томонидан “Электрон рақамли имзо” 
орқали рўйхатдан ўтиб, қурилиш ре-
сурслари бўйича техник маълумотлар 
ва нарх параметрлари хусусиятидаги 
эълонларни жойлаштириш имконияти 
мавжуд.

Тадбиркорлар иштирокида 
учрашув

Андижон шаҳрида Қурилиш ва уй-жой коммунал 
хўжалиги вазирлиги ҳузуридаги Техник меъёрлаш ва 
стандартлаштириш илмий-тадқиқот институти, вилоят 
Қурилиш ва уй-жой коммунал хўжалиги бош бошқармаси, 
Давлат дастурлари ижро этилишини назорат қилиш ва 
мувофиқлаштириш бўйича Андижон вилояти штаби 
ҳамкорлигида давра суҳбати ташкил қилинди. Унда 
қурилиш материаллари ишлаб чиқарувчи тадбиркорлар 
иштирок этишди. 

Малака ошириш 
профессионал фаолият асоси
Қурилиш ва уй-жой коммунал хўжалиги вазирлиги 
ҳузуридаги Компетенцияни ривожлантириш 
институтининг масъуллари Ўзбекистон Республикаси 
Президентининг 151-сонли фармони ҳамда Вазирлар 
Маҳкамасининг 460-сонли қарори мазмун-моҳиятини 
соҳа вакилларига тушунтириш мақсадида Тошкент 
вилоятининг Олмалиқ шаҳрида бўлишди. 

Самимий руҳда кечган мулоқотда 
ишлаб чиқариш, илм-фан ва таълим 
ўртасида интеграцияни чуқурлашти-
риш мақсадида университетга тегишли 
“Илмий-техник ривожлантириш йўна-
лишлари муаммолари” мавзулари ба-
засини шакллантиришга кўмаклашиш, 
институтга тегишли илмий-техник ри-
вожлантириш йўналишлари муаммо-
лари бўйича ўзаро ҳамкорлик қилиш,  
қурилишда янги илмий-тадқиқот ечим-
лари ва технологияларини татбиқ 

этиш, институтга тегишли илмий-тех-
ник ривожлантириш йўналишлари му-
аммолари бўйича битирув малакавий 
иши ва магистрлик диссертациялари, 
шунингдек, курс иши ва лойиҳа мавзу-
ларини шакллантиришда амалий ёр-
дам бериш, шарт-шароитлар яратиш, 
ўқув материалларини институтнинг 
истиқболли вазифалари ва муаммо-
лари асосида янгилаш ва бойитиб 
бориш сингари масалалар муҳокама  
қилинди.

Университет билан 
ҳамкорлик

Техник меъёрлаш ва 
стандартлаштириш илмий-
тадқиқот институти 
раҳбарияти муҳандислик 
соҳаларида кадрлар 
тайёрлаш ва олий таълим 
муассасалари фаолиятини 
янада такомиллаштириш 
масалалари юзасидан 
Тошкент давлат транспорт 
университети вакиллари 
билан учрашдилар.

Муносабат

Бунда Президентимизнинг 2019 йил 
22 августдаги “Иқтисодиёт тармоқлари 
ва ижтимоий соҳанинг энергия самара-
дорлигини ошириш, энергия тежовчи 
технологияларни жорий этиш ва қай-
та тикланувчи энергия манбаларини 
ривожлантиришнинг тезкор чора-тад-
бирлари тўғрисида” ги қарори дастурил
амал вазифасини ўтамоқда.

Қарорда энергия самарадорлигини 
ошириш, энергия тежовчи технология-
лар ва қайта тик.ланувчи энергия ман-
баларини кенг жорий этиш, иқтисодиёт 
тармоқлари ҳамда ижтимоий соҳанинг 
энергия сарфи ҳажмини кескин камай-
тириш борасидаги ишларни комплекс 
ташкил этиш, шунингдек, ёқилғи-энер-
гетика ресурсларидан оқилона ва сама-
рали фойдаланиш белгиланган. Ҳозирда 
“Ҳудудгаз Сурхондарё” газ таъминоти фи-
лиали томонидан табиий газдан оқилона 
фойдаланиш ва ортиқча сарфни камайти-

риш мақсадида аҳоли хонадонларининг 
қозонхоналаридаги (маънан эскирган, 
қўлбола) ёндиргичлар (горелкалар) за-
монавий иссиқликни автоматик равишда 
бошқарувчи ва хавфсизлик автоматикаси 
билан жиҳозланган газ ёндиргичларга 
алмаштирилмоқда. 

Ушбу замонавий энергия тежамкор газ 
ёндиргичлари фойдаланилган табиий газ-
ни тахминан 30-35 фоизга иқтисод қилади. 
Бу эса нафақат газ тежалиши, балки оила 
бюджетига ҳам фойда. Истеъмолчилари-
миз учун энергия тежамкор ёндиргичлар-
нинг афзал томонлари кўп. Масалан, у 
хавфсиз ҳисобланади, яъни босим паса
йиб-кўтарилиши оқибатида газ узатиш 
тармоқларида узилишлар бўлганда, авто-
матик тарзда ўчиб, газ ўтказишни тўхтатади. 
Аҳоли хонадонларида туман ва шаҳар газ 
таъминоти бўлимлари ходимлари томони-
дан ўтказилаётган тарғибот тадбирларида 
ҳам бу ҳақида тушунтирилмоқда. 

Истеъмолчиларнинг ўзида маънан 
эскирган газ жиҳозларини энергия те-
жамкор ёндиргичларга алмаштириш 
истаги пайдо бўлаётгани қувонарли, ал-
батта. Айни пайтда вилоятда 138 минг 619 
та табиий газдан фойдаланувчи истеъ-
молчи мавжуд бўлиб, газ жиҳозлари сони 
277 минг 238 тани ташкил этади. Шундан 
267 минг 109 таси замонавий, энергия 
тежамкор ёндиргичлардан иборат. Шу 
кунга қадар аҳоли хонадонларига 10 минг 
129 та замонавий, энергия тежамкор ён-
диргич ўрнатилиши таъминланди. Шу-
нингдек, вилоятда 2 минг 894 та улгур-
жи истеъмолчи мавжуд бўлиб, улардаги 
замонавий энергия тежамкор ускуналар 
сони 5 минг 968 тани, маънан эскирган-
лари эса 853 тани ташкил этади. Бугунги 
кунга қадар улгуржи истеъмолчиларнинг 
5 минг 115 та маънан эскирган газ жиҳоз-
лари ўрнига замонавий, энергия тежам-
кор бўлган ускуналар ўрнатилди.

Мирзоқул МАНСУРОВ,  “Ҳудудгаз Сурхондарё” газ таъминоти 
филиали директори.

Бугунги кунда дунёнинг аксарият давлатларида 
электр энергия тақчиллиги кузатилаётгани боис 
энергия самарадорлиги ва тежамкорлигига эришиш 
асосий муаммолардан бири бўлиб қолмоқда. Айни 
пайтда юртимизда ушбу муаммони бартараф этиш 
юзасидан амалий ишлар бошланган. 

ЭНЕРГИЯ ТЕЖОВЧИ  
газ ускуналари ўрнатилмоқда

ЖАМОАТЧИЛИК ГУРУҲЛАРИ 
АЛБАТТА НАТИЖА БЕРАДИ 

– Юртбошимизнинг вилоятимизга қилган таш
рифи давомида ҳаётимиздаги ютуқ ва камчилик
ларни очиқ-ойдин кўрсатиб берди, – деди Риштон 
туманидаги “Нуронийлар” жамғармаси раиси Тур-
сунхўжа Абдураҳмонов. – Ана шундай учрашувлар 
чоғида марғилонлик нуронийлар жамоатчилик на-
зорати гуруҳларини тузиб, ёшлар тарбиясига эъти-
борни кучайтирсак, жамиятимиз учун фойда бўлар-
ди, деган таклифни билдиришди. Вилоят фаоллар 
йиғилишида Президентга бу таклиф маъқул келди. 
Улар бу борада Қўқон ва Марғилон тажрибаси қи-
ламиз, деди.

Ушбу гуруҳ таркибига нуронийлар, масжид 
имом-хатиблари, ёшлар етакчилари, нуронийлар, 
маҳалла фаоллари, ҳуқуқни муҳофаза қилиш ор-
ганлари вакилларини бириктириш керак. Мақсад 
– мактаб ва касб-ҳунар мактабларида, маҳаллалар-
да, спорт мажмуаларида кўпроқ тадбирлар ўтказиб, 
ёшлар қалбида ватанпарварлик туйғусини янада 
шакллантиришдир. 

Уларни Ватанни кўз қорачиғидек ҳимоя қилишга 

тайёрлашда биз наронийлар масъуллигимизни яна 
бир бор сездик. Шунинг учун бундай гуруҳлар ҳар 
бир туманда қисқа вақт ичида тузилиши зарур. Энди 
жадваллар тузиб, жойларга чиқиб, ёшлар билан уч-
рашувларни ташкил қиламиз. Уларни  қийнаб кела-
ётган саволларига жавоблар бериб, муаммоларига 
ечим топамиз.

 

БАХТНИ ЎЗ ҚЎЛИ БИЛАН 
ЯРАТАЁТГАНЛАР

Бугун мазмун-моҳияти халқ манфаатларига қа-
ратилгани билан алоҳида аҳамиятга эга ҳар қандай 
ислоҳотнинг ёрқин исботини энди нафақат шаҳар-
ларда, балки қишлоқларда, маҳаллаларда ҳам кўриш 
мумкин. Бағдод туманидаги Юксалиш маҳалласи 
мана олти йилдирки, саноатлашган, тадбиркор-
лик фаолияти кенгаяётган сўлим масканга айлан-
моқда, десак адашмаймиз. Бунга биргина “Гулнора 
Матқулобод бодомлари” корхонаси исботдир.  

Вилоятга ташриф давомида юртбошимиз ҳудуд-
да амалга оширилаётган ишлар, ижтимоий ҳаёт би-

лан бевосита танишди. Дастлаб, давлатимиз раҳба-
ри оддий қишлоқ аёли, “Шуҳрат” медали соҳибаси 
Гулнора Усмонова томонидан ташкил этилган бо-
домни қайта ишлаш корхонасини кўздан кечирди, 
ишчи аёллар билан мулоқот қилди. 

– Иш бошлаганимда бир кило бодомга ҳам пу-
лим бўлмаган, – деб хотирлади Гулнора Усмонова. 
– Ҳам қўшним, ҳам дугонам билан маслаҳатлашиб, 
қайнонасининг пенсиясига Бағдод бозоридан 
бодом олиб келдим. Унга ишлов бериб, яна бо-
зорга олиб бориб қимматига сотдим. Шундан кей-
ин маҳалладаги ишсиз аёлларга ҳам буни тарғиб 
қилдим. Кейин хўжайиним билан маслаҳатлашиб, 
бор имкониятимизни шу ишга қаратдик. Бошида 
касаначиларимиз 5-10 нафар бўлса, кейинчалик 
50 нафаргача кўпайди. Шу тариқа охирги уч йилда 
ишимиз ниҳоятда ривожланиб кетди. Чунки Прези-
дентимиз тадбиркорларга жуда катта имкониятлар 
яратиб беряпти. Бугунги кунда касаначиларимиз 
сони 500 нафарга етди. Ҳар ойда 80 тонна бодомни 
қайта ишлаб, ички бозорга сотяпмиз. Шу туфайли 
мана бундай ёруғ биноларда ишлашга эришдик. 
Бундан ташқари, хотин-қизлар қўмитаси томонидан 
50 млн сўм давлат гранти ҳам ажратилди. 275 млн 
сўмлик ускуналар сотиб олишимиз учун субсидия-
лар беришди.

Мен жуда бахтли аёлман. Чунки қилаётган 
ишимни Президентимга кўрсата олдим. Юртбоши-
миз суҳбат давомида Америкадан бодом кўчатлари 
олиб келиб бераман, деди, бу эса бизга катта мо-
тивация берди. Ўзимизда етиштирилаётган ҳосил-
дор, сермева бўлган “Кенагас бодом”га талаб кун 
сайин ортиб боряпти. Ҳозир бозорда оддий бодом 
40-50  минг бўлса, бизнинг бодомлар 100 минг 
сўмга сотиляпти, жуда харидоргир. 

Дарҳақиқат, корхонада ишчилар 3 млн сўмдан 
5 млн сўмгача ойлик маош олишяпти. Энди маҳал-
ладаги оилаларда бекорчи аёл қолмади, ҳисоб. 
Корхонани ишга тушириш учун 3,9 млрд сўм маблағ 
сарфланди. Ҳозир корхонада 500 та иш ўрни яра-
тилган. Лойиҳани тўлиқ амалга ошириш натижа-

сида 100 тонна бодом маҳсулотини қайта ишлаш 
йўлга қўйилади. Эндигина 21 ёшга кирган Муборак 
Мирзараҳимова 2 йилдан буён корхонада ишлаб, 
маҳсулотларни хонадонлардаги касаначиларга 
етказиб бериш билан шуғулланади. Аёллар уйда 
ўтириб ойига 1,5 млн сўмдан 2 млн сўмгача қўшимча 
даромад қилишяпти. Муборак эса 4 млн дан 8-9 млн 
сўмгача ойлик маош оляпти. 

– Уйимизда 80 фоиз ишни енгиллатиб беради-
ган техникаларимиз бор, – деди Муборак. – У билан 
бодомни уйда қайта ишлаймиз. Кейин ярим тайёр 
маҳсулотларни 10 нафар қизлар ёрдамида хонадон-
ларга етказиб берамиз. Гулнора опадан тадбиркор-
ликнинг сир-синоатларини ўрганиб боряпман ва 
яқин орада мен ҳам алоҳида корхона ташкил қилиб, 
маҳсулотларни экспорт қилишни йўлга қўяман.

 

ЮРТИМНИ ЖОНДАН СЕВАМАН

Гулираъно Холиқова “Келажак бунёдкори” ме-
дали соҳибаси. Фарғона шаҳридаги Лолахон Му-
ротова номидаги қишлоқ хўжалигига ихтисослаш-

ган касб-ҳунар мактаби директори ва бир вақтнинг 
ўзида Риштон туманидаги “Меҳнатобод” ММТПга 
қарашли “Холиқов Йўлчибой” фермер хўжалиги 
раҳбари. 

У кейинги саккиз йилдан буён фермер хўжали-
гини бошқариб келяпти. 2023 йили Андижон қиш
лоқ хўжалиги агротехнологиялари институтини 
тугатган. Шу йил Ёшлар куни муносабати билан 
“Келажак бунёдкори” медали соҳибаси бўлди. 
Эътиборлиси, медални шахсан юртбошимиз қўли-
дан олди. Бундан ташқари, юртбошимиз тавсияси 
билан касб-ҳунар мактабига директор этиб тайин-
ланди. 

Бугунги кунда тадбиркор ёшларга, аёлларга 
алоҳида эътибор берилаётгани туфайли Гулираъно 
қишлоқ хўжалигини ривожлантиришга Германия ва 
Хитой технологияларини жорий қилишни, шу билан 
бирга, ҳам касб-ҳунар мактаби директори, ҳам фер-
мер хўжалиги раҳбари сифатида қишлоқ хўжалиги-
да илмни амалиёт билан қўшиб, натижадорликка 
эришишни мақсад қилган. 

– “Келажак бунёдкори” медалига муносиб 
кўрилганимдан қувончим чексиз, – деди Гулираъ-
но. – Буни мен мукофот эмас, балки масъулият деб 
қабул қилдим. Илгари қишлоқ хўжалигида манфаат-
дорликни ҳеч ким тушунмаган. Дадам фермер бўл-
гани учун мен бунга ўзим гувоҳ бўлганман. Қанча 
меҳнат қилса ҳам йил якунида дурустроқ даромад 
билан чиқмаганини кўп эслайман. Қисқаси, деҳқон 
ўзи ишлаётган ерга эгалик қилолмаган. Президен-
тимизнинг одилона ва оқилона сиёсати туфайли 
бугун ер энди ҳақиқий эгасини топди. Энди фермер 
ҳам, аъзолар ҳам меҳнатидан манфаатдор бўлмоқда. 

Ҳа, қаердаки халқ ҳаётидан рози бўлса, фаровон 
яшаса, ўша юртда тинчлик-тотувлик, бунёдкорлик 
ва ободлик ҳукм суради. Бу каби ташрифлар эса ҳу-
дудларни янада ривожлантириб, аҳоли кайфиятига 
ҳам ижобий таъсир қилиши бор гап. Президенти-
мизнинг Фарғона вилоятига бу галги ташрифи ҳам 
фарғоналик юртдошларимиз қалбида келажакка 
ишонч туйғусини янада ошириши, шубҳасиз.

Унда таъкидланишича, жорий йилнинг 
ўтган даврида ижтимоий ва ишлаб чиқа-
риш инфратузилмасини ривожлантириш 
дастуридаги 2 051 та, “Янги Ўзбекистон” 
массивларидаги 946 та ва маҳаллалар 
инфратузилмасини ривожлантириш дас
турларидаги 4 425 та, “Ташаббусли бюд-
жет” дастурларидаги 4 169  та объектда 
қурилиш-таъмирлаш ишларининг сифат-
ли бажарилиши ва ажратилган маблағ-
нинг мақсадли сарфланиши юзасидан 
мониторинг ўтказилиб, тизимли назорат 
ўрнатилди. Шу билан бирга, Ўзбекистон 
Республикаси Президентининг 2024  йил 
8  февралдаги  ПҚ-65-сонли қарорига 
асосан, янги ташкил этилиши белгиланган 
“Инфратузилмани ривожлантириш инжи-
ниринг компанияси” давлат муассасаси 
фаолиятини тезкорлик билан йўлга қўйиш 
ва вазифалар ижросини таъминлашда кў-
маклашилди. 

Хусусан, Қарор ижроси доирасида 
режа-жадвалга асосан ҳудудларда ўрга-
нишлар ташкил этилиб, Сирдарё, Жиз-
зах, Қашқадарё, Сурхондарё, Самарқанд, 
Хоразм, Тошкент вилояти ва Тошкент 
шаҳри ҳамда Қорақалпоғистон Респуб
ликасидаги объектлар жойига чиққан 
ҳолда текширилди. Юклатилган вазифа-
лар ижросини “республика – вилоят – ту-
ман” даражасида кунлик муҳокама қилиш 

ва масъуллар томонидан кўтарилган ма-
салаларни ҳал этиб бориш йўлга қўйил
ди. Қарор билан жорий этилган янги 
тартибга мувофиқ, компания томонидан 
марказлашган тартибда харид қилинади-
ган 400 дан ортиқ асосий қурилиш мате-
риаллари, жиҳозлар ва конструкциялар 
ҳамда 13 мингдан ортиқ ишлаб чиқарувчи 
ташкилотлар рўйхати шакллантирилиб, 
Ҳукумат штабига тақдим этилди.

Дастурга киритилган 747    та объект-
нинг лойиҳа-смета ҳужжатлари замона-
вий ва ресурс тежовчи технологияларни 
жорий этиш, эксплуатация харажатла-
рини камайтиришга алоҳида эътибор 
қаратган ҳолда намунавий лойиҳалар 
асосида янгидан ишлаб  чиқилди. Таълим 
соҳаси объектлари қурилиши белгилан-
ган ҳудудларда жойлашган  144  та  яроқ-
сиз  бино-иншоотлар тўлиқ  буздирилди. 
Қурилишга тўсқинлик қилувчи 569  та да-
рахтнинг кўчириш масаласи ҳал этилди.

Дастурлар ижроси бўйича мута-
саддилар фаолиятини самарали муво-
фиқлаштириб бориш мақсадида Бош 
прокуратура ишчи гуруҳи томонидан 
Республиканинг барча ҳудудларида   ўр-
ганишлар  олиб     борилди. Бу жараёнда 
давлатимиз раҳбарининг кўрсатмаси 
асосида дастурдаги лойиҳаларнинг қий-
мати асоссиз оширилмаслиги ва бюджет 

маблағларини тежашга жиддий эътибор 
қаратиляпти. 

– Ўрганишларимиз натижасида лойи
ҳа ҳужжатларига асоссиз киритилган 
салкам 2,4  трлн сўм маблағ мақбул-
лаштирилди, – деди Мансур Рўзимов. 
–  Иқтисод қилинган маблағлар аҳоли-
нинг долзарб    муаммоларини ҳал қилиш 
ва қўшимча ишлар бажаришга йўнал-
тириш  чоралари    кўрилди. Шунингдек, 
объектларда ўтказилган мониторинг тад-
бирларида 338    та ҳолатда сифатсиз ба-
жарилган 25,5  млрд сўмлик ҳамда 138  та 
ҳолатда ҳисоботларга қўшиб ёзилган 
44,4    млрд сўмлик  ишлар  бартараф  эт-
тирилди. Умуман, соҳада ўтказилган на-
зорат тадбирлари давомида ноқонуний 
ҳужжатларни бекор қилиш бўйича 79  та 
протест келтирилди. Қонун бузилиши 
ҳолатларини бартараф этиш бўйича те-
гишли идораларга 360    та тақдимнома 
киритилди, 1 104  нафар шахс интизомий 
ва маъмурий жавобгарликка тортилиб, 
1  799    нафари расман огоҳлантирилди. 
Аниқланган қўпол қонун бузилиши ҳо-
латлари бўйича 179  та жиноят иши қўзға-
тилиб, 90,1    млрд сўмлик зарар ундири-
лиши таъминланди ҳамда 9  823    нафар 
шахснинг бузилган ҳуқуқлари  тикланди.

Таҳлиллар давомида аниқланган ти-
зимли муаммоларни ва ҳуқуқни қўллаш 
амалиётидаги бўшлиқларни бартараф 
этиш бўйича ҳамда қонунчиликни тако-
миллаштиришга оид таклифлар тайёр-
ланиб, Ҳукуматга 5 та норматив-ҳуқуқий 
ҳужжат лойиҳаси киритилди.

Ўз мухбиримиз.

Қурилиш соҳасида қонунчилик 
ижроси қандай таъминланяпти?

АОКАда Бош прокуратура масъул ходими Мансур Рўзимов 
иштирокида ўтказилган брифингда қурилиш соҳасида 
қонунчилик ижроси бўйича амалга оширилган ишлар 
тўғрисида маълумот берилди. 

КЕЛАЖАККА ИШОНЧ 
ОДАМЛАРНИ ЭЗГУЛИККА 
ЧОРЛАЙДИ –

фарғоналик юртдошларимиз қалбида 
ана шундай хайрли туйғу мужассам

3Ҳудудлар

Хусусан, Жомбой туманида айнан 
шу соҳадаги вазифалар ижроси қай 
даражада экани ҳақида тўхталсак. 
Ташкилотга, яъни туман қурилиш ва 
уй-жой коммунал хўжалиги бўлимига 
Вазирлар Маҳкамасининг 2022 йил 
20 апрелдаги қарори 2-иловаси бў
йича давлат хизматлари марказидан 
жами 201 та мурожаат келиб тушган. 
Уларнинг 147 тасига ижобий рухсат-
нома берилган. Жумладан, 27 ариза 
ижтимоий соҳа объектлари, яъни 
мактаб ва боғчалар қуришга рухсат-
номалар бериш билан боғлиқ. Қол-
ган 47 таси турли сабабларга кўра 
рад этилган. 

– Вазирлар Маҳкамасининг “Аҳо-
ли пунктларини қуришда шаҳарсоз-
лик ва ер тўғрисидаги қонун ҳуж-
жатларига қатъий риоя этилишини 
таъминлашда, шунингдек, тадбир-
корлик мақсадлари учун ер ажратиш 
тартибини янада такомиллаштириш-
га доир қўшимча чора-тадбирлар 
тўғрисида”ги 2017 йил 5  июлдаги 
467-сонли қарори ижросини таъмин-
лаш мақсадида туманда ноқонуний 
қурилишлар бўйича мониторинг ўт-
казилди, – деди туман қурилиш ва 
уй-жой коммунал хўжалиги бўлими 
бошлиғи М.  Абдураҳимов. – Унга 
кўра, 54 та шундай ҳолат аниқланди. 
Уларнинг барчасига қурилиш ишла-
рини тўхтатиш, йўл қўйилган кам-
чиликларни бартараф этиш бўйича 
огоҳлантириш хати берилди. 38  ҳо-
латда жисмоний ва юридик шахслар 
томонидан амалга оширилган ноқо-

нуний қурилиш ишлари ихтиёрий 
равишда бартараф этилди. Қолган 
16 таси бўйича тўпланган ҳужжатлар 
тумандаги ноқонуний қурилишлар 
ишлари билан шуғулланувчи доимий 
комиссияларга оширилди.

Вазирлар Маҳкамасининг қиш
лоқ хўжалигига мўлжалланмаган ер 
участкаларини хусусийлаштириш 
ва электрон онлайн аукцион орқали 
ижарага бериш тартиб-тамойилла-
ри соддалаштирилиши муносабати 
билан “Қишлоқ хўжалигига мўлжал-
ланмаган ер участкаларини хусусий-
лаштириш тўғрисида”ги Ўзбекистон 
Республикаси қонунини амалга оши-
риш чора-тадбирлари ҳақида 2022 
йил 14 февралдаги 71-сон қарорига 
ўзгартириш ва қўшимчалар киритиш 
тўғрисида, 2022 йил 30 ноябрдаги 
685-сонли қарори ижросини таъ-
минлаш ҳамда тез фурсатда қишлоқ 
хўжалигига мўлжалланмаган бўш 
ер участкаларини ижарага ёки мулк 
ҳуқуқи асосида онлайн аукционга 
чиқариш мақсадида Жомбой тумани 
ҳудудида қурилиш ва уй-жой комму-
нал хўжалиги ва кадастр палатаси бў-
лими томонидан 185 та электрон ААТ-
га киритилган бўлиб, ундан 12 таси 
сотилган, 84 таси сотувда, 19 таси рад 
этилган. 

Бундан кўринадики, қурилиш 
соҳасида бажарилаётган ишлар 
кўлами кенг. Аммо улар ичида ноқо-
нунийлари ҳам учраб турибди. Энг 
муҳими, булар мутахассислар эъти-
боридан четда қолмаяпти.

Ноқонуний ишлар 
мутахассислар 

эътиборидан четда 
қолмаяпти

Газ етказиб бериш 
яхшиланади

Ҳамза ШУКУРОВ,  “O‘zbekiston bunyodkori” мухбири.

Жойлардаги қурилиш ва уй-жой коммунал 
хўжалиги бўлимлари томонидан амалга оширилган 
ишлар ҳажмига эътибор қаратилса, уларнинг 
қурилиш-бунёдкорлик, ободончилик, коммунал 
хизмат соҳаларидаги фаоллигини яққол англаш 
мумкин. Фақат шугина эмас, тизим мутасаддилари 
аҳоли томонидан билдирилаётган эътирозлар, 
таклиф ва мурожаатларни ҳам эътибордан четда 
қолдиришмаяпти.

Жумладан, Боёвут туманининг Анорзор маҳалласи ҳудудидаги 70-сонли транс-
форматор пунктида Боёвут тумани электр таъминоти ходимлари томонидан му-
каммал таъмирлаш ишлари олиб борилди. Таъмирлаш жараёнида қурилмаларнинг 
эстетик ҳолатини яхшилаш, созлигини текшириш ҳамда тузатиш ишлари бажарилди.

Бунда кўп қаватли уйларнинг том қис-
мини таъмирлаш, кириш йўлаклари ҳамда 
фасад қисмини пардозлаш, электр тақ-
симловчи қутиларнинг таъмири, ертўла 
қисмидаги коммуникация тармоқларини 
таъмирлаш ҳамда уй-жой ҳудуди атрофини 
ободонлаштириш ишларига йўналтирила-
ди. Ундан ташқари, айни дамда тумандаги 
Маънавият ва Оромгоҳ маҳалласида таби-
ий газ тармоғи янгиланмоқда.

– Янги Наманган тумани қурилиш ва 
уй-жой коммунал хўжалиги бўлими томо-
нидан 2024 йилда 40 та кўп қаватли уй-
ларни куз-қиш мавсумига тайёрлаш режа 
қилинган эди, – деди туман Қурилиш ва 
уй-жой коммунал хўжалиги бўлими бош 
мутахассиси Отабек Исмоилов. – Ҳозир-
ги кунда 28 та кўп қаватли уйларнинг том 
қисми, ертўла, фасад, коммуникация, ка-
нализация қисмлари таъмирлаб бўлин-
ди. Қолган 12 тасини 2 ой ичида бажариш 
режаси бор. Бундан ташқари, хавфсизлик 
нуқтаи назаридан келиб чиқиб, кузатув ка-
мералари, хавфсизлик тугмаси ўрнатилди. 
Қўриқлаш хизмати билан шартнома асо-
сида кўп қаватли уйларнинг кириш йўла-
кларига чақирув тугмаларини ўрнатяпмиз. 
Бундан ташқари, Янги Наманган туманида 
ҳозирги кунда 7 та бошқарув компанияси 
бўлиб, улардан биттасига бино қурилиб 
топширилди. Иккинчи БСК учун қурилиш 
ишлари давом эттирилмоқда. Шу йил-
нинг охиригача яна 2 та БСК биносини 
қуриш ва фойдаланишга топшириш режа-
лаштирилган. Куз-қиш мавсумида табиий 
газ муаммоси кўп бўлгани учун Сиҳатгоҳ 
маҳалласи ва Беруний маҳалласидаги кўп 
қаватли уйларда табиий газ таъмнотини 
яхшилаш ишлари якунланди. Ҳозирги кун-
да “Оромгоҳ” МФЙдаги 34 та кўп қаватли 
уйларнинг ташқи томонидан табиий газ 
тармоғи тортилиб ҳаммасига газ етказиб 
бериш ишлари бошланди.

Маънавият ва Оромгоҳ маҳалласида 
табиий газ тармоғи янгиланмоқда. Янги 
“Наманган туман газ таъминоти” бўлими 
томонидан қиш мавсумига тайёргарлик 
кўриш, аҳолини бир меъёрда табиий газ 
билан таъминлаш чоралари кўрилмоқда. 

Бугунги кунда Оромгоҳ маҳалласида 
2  километрлик газ тармоғининг рекон-
струкция қилиш ишларига киришилди. 
Таъмирлаш жараёни якунлангач, табиий 
газ таъминотининг гидравлик тизими ях-
шиланади ҳамда маҳаллада жойлашган 
34  та кўп қаватли уйларда яшовчи 1 минг 
447 та аҳоли хонадонларига табиий газ 
таъминоти етказиб беришдаги мавжуд узи-
лишлар ва муаммолар бартараф этилади. 
Шунингдек Маънавият маҳалласида ҳам 
1 минг 100 метрлик газ тармоғи таъмирдан 
чиқарилади. Натижада ҳудуддаги 17 та кўп 
қаватли уйларда яшовчи 1 минг 56 та хон-
дадондаги газ таъминоти яхшиланади. 

– Барча соҳалар каби газ таъминоти 
тизимида ҳам куз-қиш мавсумига тайёр-
гарлик ишлари жадал тарзда олиб бо-
рилмоқда. – деди Янги Наманган тумани 
газ таъминоти бўлими бошлиғи Ўткирбек 
Мамадалиев. – Жумладан, бўлим томони-
дан куз-қиш мавсумига тайёргарлик бў
йича газ тармоғи қурилмаларида алоҳида 
ишлар олиб бориляпти. Масалан, ту-
ман ҳудудидаги  Оромгоҳ ва Маънавият 
маҳалласида жами 3,1 километр газ таъ-
миноти тизимида мукаммал таъмирлаш 
ишлари режалаштирилганди. Ҳозирги 
кунда Маънавият маҳалласида ишлар 
бошланиб, Оромгоҳ маҳалласида ишлар-
ни бошлаш арафасидамиз. Олиб бори-
лаётган ишлар натижасида жами 2  ярим 
минг хонадонда куз-қиш мавсумида му-
аммолар бўлмай барқарор ишлашига за-
мин яратади. Шунингдек, газ таъминоти 
тизимини уч босқичдан икки босқичига 
ўтказиш мақсадида қатор ишларни амалга  
оширяпмиз. 

Туман ҳудудида йил бошидан 188 та 
газ қурилмалари мавжуд бўлса, дастлабки 
6  ой давомида 120 та ускуна ўрнатилди. 
Йил якунига яна 60 та газ ускуналарини 
демонтаж қилиб, 8 та газ босимини созлов-
чи қурилмалар орқали тумандаги 18  минг 
хонадонга газ етказиб бериш таъминла-
нади ва куз-қиш мавсумида аҳоли истеъ-
молчилари жумладан, кўп қаватли аҳоли 
вакилларига узлуксиз газ етказиб бериш 
яхшиланади.

Наргиза МИРЁҚУБОВА,  “O‘zbekiston bunyodkori” мухбири.

Наманган шаҳар Янги Наманган туманида 7 та бошқарув 
компаниялари ҳисобидаги 106 та кўп қаватли уй-жой,  
5 минг 444 та хонадонни таъмирлаш учун 2024 йилда 
бошқарув компанияларининг 600 млн сўм маблағи 
йўналтирилган.

САМАРҚАНД ВИЛОЯТИ НАМАНГАН ВИЛОЯТИ СИРДАРЁ ВИЛОЯТИ

Мурожаатлар 
ўрганилмоқда

Сирдарё вилояти Қурилиш ва уй-жой коммунал 
хўжалиги бош бошқармаси бошлиғи Дилшод Рўзматов 
фуқаро Ф. Ҳасановнинг Гулистон тумани “Ишонч” МФЙ 
ҳудудида тадбиркорлик фаолиятини бошлаш учун енгил 
конструкцияли нон ва нон маҳсулотлари савдо дўконини 
очиш мақсадида йўллаган мурожаати юзасидан жойига 
чиқиб ўрганиш олиб борди.

Вазият ўрганилганда, фуқаро тан-
лаган жойдан газ, ичимлик суви ҳамда 
оқова сув (канализация) қувурлари 
ўтгани маълум бўлди. Фуқарога енгил 
конструкцияли савдо дўконини очиш 
учун “К-савдо” орқали комуникация 
тармоқлари мавжуд бўлмаган жойлар-
дан ер майдонини олиб, тадбиркорлик 
фаолиятини бошлаши мумкинлиги ту-
шунтирилди. Жумладан, бугунги кунда 
Гулистон шаҳрида 93 та “К-савдо” плат-
формасига чиқарилган ер майдонлари 
борлиги, улардан бирини танлаб олиб, 
дўкон қуриши айтилди. 

Шунингдек, Гулистон шаҳрининг 
4-мавзеси “Бўстон” МФЙ ҳудудида 
жойлашган 3-сонли кўп қаватли уйда 
истиқомат қилувчи фуқароларнинг пиё
далар йўлагини бетон қопламаси би-
лан қоплаш ёки асфальт қилиб бериш 
мазмунидаги мурожаат ҳам ўрганилди. 
Кўп қаватли уй-жойлар учун РК-1 мар-
казлашган иссиқлик қозонхонасининг 
тармоқларини тортиш жараёнида аҳоли 
пиёдалар йўлакларининг баъзи жой-
лари ковланган. Ҳозирги кунда синов 
жараёнлари якунига етган қисмларида 
ковланган ўралар ёпиб берилмоқда.

Ўзбошимча қурилмалар 
бартараф этиляпти

Янгиер шаҳрининг “Шукрона” МФЙ ҳудудидаги 2-, 3-, 4-, 
5-сонли кўп қаватли уйларнинг умумий фойдаланишда 
бўлган жойларида фуқаролар томонидан ҳеч қандай 
рухсатсиз эгаллаб олиш ҳолатлари аниқланди.

Хусусан, фуқаролар 
томонидан кўп қават-
ли уйнинг барча кириш 
йўлакларининг юқори 
қисмини ўз эҳтиёжлари 
учун омборхона сифати-
да фойдаланиб келаёт-
ганлиги маълум бўлди. 
Вилоят Қурилиш ва уй-
жой коммунал хўжалиги 
соҳасида ҳудудий назо-
рат қилиш инспекция-
сининг масъул ходим-
лари томонидан ҳолат 
юзасидан 4 нафар фуқарога нисбатан 
“Маъмурий жавобгарлик тўғрисида”ги 
кодекснинг 159-моддасига асосан, 27 
млн сўм миқдорида маъмурий жарима 
қўлланилди. 

Шунингдек, Сирдарё туманининг 
Бахт шаҳридаги “Хазина” МФЙ ҳуду-
дида жойлашган 17-сонли кўп қаватли 
уйда истиқомат қилувчи фуқаро Н. Эр-
гашеванинг қўшниси томонидан унинг 

уйи ёнида қўшимча қу-
рилиш қилиб олингани 
ҳақидаги мурожаатини 
ҳудудий назорат қилиш 
инспекцияси ходимлари 
ўрганиб чиқишди. Ўрга-
ниш давомида маҳалла 
ҳудудида жойлашган 
17-сонли кўп қаватли 
уйнинг 9-хонадон эгаси 
томонидан ҳожатхона 
қуриб олганлиги маълум 
бўлди. 

Сирдарё вилояти 
Қурилиш ва уй-жой коммунал хўжалиги 
соҳасида ҳудудий назорат қилиш инс
пекцияси томонидан фуқарога ўзбо-
шимчалик билан қўшимча қурилмалар 
қуриб олиш мумкин эмаслиги тушун-
тирилиб, огоҳлантириш хати ҳамда ўз 
хоҳиши билан ҳожатхонани олиб ташла-
ши, акс ҳолда маъмурий жавобгарликка 
тортилиши бўйича ҳуқуқий тушунчалар 
берилди.

Мактаб шу ҳудуддаги собиқ касб-ҳу-
нар коллежи биноси негизида ташкил 
этилган бўлиб, барча зарур шароитлар 
яратилган. Бу ерда 150 нафар спортчи ўз 
маҳоратини ошириш имкониятига эга. 

Тадбир доирасида вилоят прокуро-
ри кубоги мусобақаси ҳам бўлиб ўтди. 
Унда 100 га яқин ёш курашчи 3 вазн 

тоифасида ўзаро беллашдилар. Якунда 
ғолиблар медаль ва эсдалик совғалари 
билан тақдирланди.

Мактабнинг очилиш маросимида 
вилоят ҳокими Акмалжон Маҳмудалиев, 
вилоят прокурори Савид Иматов, туман 
мутасаддилари, спортчилар ва кенг жа-
моатчилик вакиллари иштирок этишди.

Сайхунободда кураш 
мактаби очилди

Беҳзод АҲМАДКУЛОВ,  “O‘zbekiston bunyodkori” мухбири.

Кураш спорт тури кенг оммалашган Сайхунободнинг 
Пахтаобод маҳалласида вилоят прокуратураси ва туман 
ҳокимлиги ташаббуси билан кураш маҳорат мактаби 
ташкил қилинди. 

Трансформатор пункти 
таъмирланди

“Ҳудудий электр тармоқлари” АЖ Сирдарё ҳудудий 
филиалига қарашли  корхоналар ишчи-ходимлари 
томонидан жойларда электр узатиш тармоқларини 
жорий ҳамда мукаммал таъмирлаш ишлари амалга 
оширилмоқда.

ҚОРАҚАЛПОҒИСТОН РЕСПУБЛИКАСИ

НУКУСДА  
БЕШ ЮЛДУЗЛИ 
ЯНГИ 
МЕҲМОНХОНА 
ҚУРИЛМОҚДА

Нукуслик тадбиркор Икром Йўлдошев 
туризм соҳасини ривожлантириш, 
юртимизга келадиган сайёҳларга қулай 
шароит яратиш мақсадида шаҳар марказида 
50 сотихли ерда замонавий меҳмонхона 
қуриш ишларини бошлаган.  

Қурилиш объекти “Karakalpak Palace Hotel” масъулияти 
чекланган жамиятига қарашли бўлиб, лойиҳа қиймати  34 милли-
ард сўмни ташкил этди. 

Ҳозирда меҳмонхонанинг қурилиш ишлари авжида. Бино-
нинг иккинчи қаватида ғишт териш, темир бетон ишлари амалга 
оширилмоқда. Жараёнга 60 нафар қурувчи жалб этилган.

Халқаро талабларга жавоб берадиган беш юлдузли  мазкур 
янги меҳмонхона ишга тушиши билан 150 га яқин иш ўрни яра-
тилади. 

“Ахсикент” археология мероси объ-
ектини муҳофаза қилиш ва тадқиқ этиш 
дирекцияси мутахассисларининг маълум 
қилишича, бу ерда туризм кластерини 
ташкил этиш концепцияси ишлаб чиқили-
ши баробарида маҳаллий ва хорижий экс-
пертлар билан тегишли ишлар ҳам олиб 
борилмоқда. Бош режага кўра, тадқиқот 
олиб борилган объектларда очиқ осмон 
остидаги музейлар барпо этилади. Мар-
казий Осиёдаги энг катта музей ташкил 
этилиб, рамзий дарвоза қурилади. Сай-
ёҳларга Сирдарё бўйлаб қайиқларда 
сайр қилиш, туяда кўҳна шаҳарни томоша 
қилиш имконияти яратилади. Булардан 
ташқари, иккита меҳмонхона, карвонса-
рой, ресторан ва овқатланиш тармоғи, 
миллий ҳунармандчилик расталарини ўз 
ичига олган марказ, Ахсикент археоло-
гия мероси объектини муҳофаза қилиш 
ва тадқиқ этиш дирекцияси маъмурий 
биноси, бир сўз билан айтганда, зарур 
инфратузилма, савдо ва хизмат кўрсатиш 
объектлари қурилади. 

Эътиборли жиҳати шундаки, Ахсикент 
туризм кластерини яратиш бўйича ўрга-
нишлар натижасида нафақат тарихий оби-
да, балки ўзида 15 хил туризм маҳсулотини 
таклиф этадиган марказ бўлиш имкония-
тига эга, деган хулосага келинди. Тарихни 
севадиганлар учун археологик топилма-
лар, Сирдарё балиқлари ресторанлар 
тармоғи, водий ноёб қўлёзмалар кутубхо-
наси, зиёрат туризми объектлари ва Чуст 
пичоғи, қиличлари устахоналари, Қўқон 

ипак қоғози маркази ҳамда Ахси кулол-
чилик устахоналари, этно-мода, камон-
чилик, чавандозлик каби бошқа миллий 
ўйинларни ўз ичига олувчи этно-спорт 
марказларини ташкил этиш шулар жумла-
сидандир. 

Бу манзилдан 5 километр масофа-
даги Яккатом маҳалласида нодир қўл
ёзмаларни ўрганиш илмий маркази, 
осори-атиқалар музейи, меҳмонхона ва 
археологик манзиллар тармоғини ўз ичи-
га олган йирик маскан – Янги Ахси зиё
рат-туризм мажмуаси барпо этилмоқда. 
Замонавий сайёҳларнинг барчаси смарт-
фондан фойдаланишини ҳисобга олиб, 
Олий таълим фан ва инновациялар ҳамда 
Рақамли технологиялар вазирликлари би-
лан ҳамкорликда туризм мобил иловалари 
яратилади. 

Бугунги кунда кўҳна манзилгоҳда ре-
жадаги лойиҳалаштирилган қурилиш 
ишлари давом этаётганига гувоҳ бўлдик. 
Олдингидан фарқли ўлароқ, қадимий те-
паликда қурилган бетон таянч устунлар 
автомобиль йўли бўйлаб баландликда са-
лобатли келбатини шундоққина намоён 
қилиб турибди. Бу устунларнинг пастки 
қисмида – асфальт йўл четида офтобдан 
ҳимояловчи катта соябон остида 4-5 на-
фар киши ишлаяпти. 

– 2019 йилда Ахсикент ёдгорлигининг 
битта объектида Ўзбекистонда биринчи 
бўлиб очиқ осмон остида музей барпо қи-
линган бўлса, 2023 йил июль ойидан буён 
кейинги объектларда ҳам қурилиш-мон-

таж ишларини давом эттиряпмиз, – деди 
“Келажак мегастрой” МЧЖ иш юритув-
чиси  Баҳриддин Юлдашев. – Кўриб тур-
ганингиз мана шу балкани бетон қуйиш 
якунланган 3-объект учун  таёрлаяпмиз. 
Ўлчами 27Х57, 34Х51 ва 28Х42 ҳамда 
28Х48 метр бўлган ҳар битта иншоотга 
20 тадан 25 тагача балка зарур бўлади. 
Буларни тайёрлаб бўлгач, монтаж ишла-
рини бошлаймиз. Барча конструкциялар 
жой-жойига маҳкамлангандан сўнг, бошқа 
жараёнлар қатори том ёпиш ҳам босқич-
ма-босқич амалга оширилади. Жами беш-
та объект бўлса, ҳар бирида иш босқичи 
ҳар хил – бетон қуйиш, балка тайёрлаш ва 
том ёпиш... Йигирма киши астойдил ишла-
япмиз. Қоришмани ер сатҳидан 20 метр 
баландликка олиб чиқиш албатта, қаттиқ 
меҳнат талаб қилади. Хайриятки, бу бора-
да махсус техникалардан унумли фойда-

ланаётганимиз айни муддао бўлди. Лекин 
тарихий ёдгорликларга шикаст етмаслиги 
учун ҳудудга юк ташувчи оғир транспорт 
воситаларининг кириши чекланди. Бунёд-
корлик ишлари Туркиянинг ихтисослаш-
ган компанияси билан ҳамкорликда олиб 
бориляпти. 2024 йилда тўртта объектда 
режалаштирилган ишларни якунлаш ния
тидамиз. 

Кўҳна Ахсикентнинг ноёб ёдгорлик
лари 100 гектарни эгаллаган ва унинг 15 
гектари Ғарбий работ қисмини ташкил қи-
лади. Қадим шаҳарнинг X асрга оид иншо-
отлари ва 4 та йирик объекти аниқланган. 
Мазкур археология парки директори Ан-
вар Икромовнинг айтишича, ушбу ҳудудда 
аввалгисидан фарқли ўлароқ, ўнта очиқ 
осмон остидаги музей, қадимий шаҳарча, 
ҳунармандлар расталари, катта парк ва 
амфитеатр каби бошқа кўплаб бунёдкор-

ликлар амалга оширилади. Бунинг учун 
жами 400 миллиард сўмдан зиёд маблағ-
нинг 300 миллиарди республика ва 100 
миллиарди маҳаллий бюджетдан ажра-
тилган. Қурилишлар икки босқичда амал-
га оширилади. Биринчи босқич 2024 ва 
иккинчиси 2025 йилда якунланади. Тари-
хий меъморчилик ишлари ниҳоясига етка-
зилгач, бу ерда йилига 1 миллиондан зиёд 
сайёҳни қамраб олиш имконияти бўлади. 

Бир сўз билан айтганда, маҳаллий ва 
хорижий туризмнинг тобора ривожланиб 
бораётгани ҳар жиҳатдан эл-юрт фаро-
вонлигига, Ватан тараққиётига ва албатта, 
ўлканинг довруғи бутун дунёга достон бў-
лишида беқиёс аҳамият касб этади. Яра-
тилаётган ушбу мажмуа эса бу борадаги 
ишлар кўламини янада ошириб, нафақат 
Ахсикент, балки юртимиз довруғини 
дунёга таратиши, шубҳасиз.

Бухоролик интерьер дизайнер Улуғбек 
Масалиев олти йилдирки, шу соҳада фаолият 
юритади. Унинг айтишича, бу касб эгаси бўлиш 
кишидан нафақат компьютер ва программала-
рини пухта билишни, балки дид ва ўз ишингиз-
да чирой яратишни ҳам талаб қилади. Рассом 
қоғозда маҳоратини кўрсатса, интерьер дизай-
нер уй ёки офис биносининг ички дизайнини 
бошқарган ҳолда ўз санъатини намоён этади. 

Бундай дизайнерлар бизга нима учун ке-
рак? Зарур декорларни бозордан ўзимиз ҳам 
харид қилишимиз мумкин-ку, ахир. 

Аммо бино ичидаги жиҳоз, уларнинг ран-
ги ва гулқоғозлар бир-бирига мос келмаса, 
бозорда сарфлаган вақтингиз ва нақдин-
гизга куйиб қоласиз. Айнан шунинг учун ҳам 
интерьер дизайнерлик соҳаси пайдо бўлган. 

– Касбимни яхши кўраман, – деди биз би-
лан суҳбатда Улуғбек Масалиев. – Гарчи олий 
таълим олмаган бўлсам-да, соҳамни пухта ўз-
лаштиришга ҳаракат қилганман. Одамлар учун 
қулай ва эстетик ёқимли дизайн яратишга жид-
дий қарайман. Ахир, битта бинони қуриш учун 
миллионлаб пул сарфланади, кўплаб одамлар-
нинг оғир меҳнати сингади. Мен ўз вазифамни 
чин дилдан бажармасам, уларнинг ҳам ҳаракат-
лари муносиб баҳоланмаслиги мумкин. 

Мактаб йилларини ёдга олар экан, қаҳра-
монимиз дарс давомида кўпроқ расм чизганини 
эслайди. Мактабда аълога ўқимаган бўлса-да, 
ҳозирда табиат қўйнида илмий ва бадиий кито-
блар ўқишдан завқ олаётганини айтди. Улуғбек 
2015-2018 йиллар давомида Бухоро архитекту-
ра ва қурилиш коллежида таълим олган. Кол-
лежни битириши биланоқ, қурилиш фирмасида 
амалиётчи архитектор сифатида иш бошлади. 
Ўз саъй-ҳаракатлари билан бир йил ичида бош 
архитектор ёрдамчиси даражасига етди. 

Бу ҳақда унинг ўзи шундай деди:
– Дастлаб, фаолиятимни амалиётчи ар-

хитектор сифатида бошлаганман. Аммо, бир 
воқеа таъсирида бу йўналишда кетолмасли-
гимни англадим. Мен архитектор сифатида 
энди ўз қадамларимни қўя бошлаган  йиллар-
да Бухорода бир бино қулаб тушди. Бир нечта 
одам жароҳатланди. Аниқланишича, ўша бино 
лойиҳаси билан шуғулланган архитекторнинг 
иши мукаммал тузилмагани сабаб бўлган экан. 
Одамларнинг ҳаёти, халқнинг бехавотир яша-
ши учун қуриладиган уйлар масъулияти архи-
текторга  жуда ҳам боғлиқлигини ўшанда яна 
қайта англадим. Бу мен учун дарс бўлди. Ар-
хитектурани билмасликдан эмас, аҳолининг 
бехавотирлигини таъминлаш масъулиятини 
зиммамга олиш мени ўйлантирди. Шунинг 
учун интерьер дизайнерликни ўрганишга қа-
рор қилдим. 

Бу соҳани ўрганиш учун кимгадир шо-
гирд бўлиш керак. Бунинг учун ҳам маблағ за-
рур. Улуғбек эса кимлардир миллионлаб пул 
сарфлаб ўрганадиган соҳани ўзи мустақил ўз-
лаштирди. 

– Мен бир йил давомида архитекторликда 
маошсиз ишлаганман, – деди Улуғбек. – Усти-
га-устак энди бошқа йўналишда ишлашни 
ният қилгандим. Қўлимда на даромадим, на 
маошдан йиғиб қўйганларим бўлган. Мен 
онамнинг дуоси ва ўзимга бўлган ишончим 
эгаси эдим, холос. Кечани-кеча, кундуз-
ни-кундуз, демай интернет орқали интерьер 
дизайнерликни ўргандим. Унга оид китоблар 
ўқидим, изландим. Афсуски, қўлимда дипло-
мим бўлмагач, келган мижозлар менга буюрт-
ма беришга иккиланишарди. Аммо, шунда ҳам 
ишлаш ва пул топиш учун диплом керак эмас, 
деб ҳисоблаганман. 

Олий маълумотли мутахассис дипломисиз 
бирор мижоз тополмаган Улуғбек билганла-
рини бошқаларга улашишга киришди. Назарий 
билим орқали шогирдлар тайёрлади. Бора-бо-
ра буюртмаларни ҳам қабул қила бошлади. 
Ишлари эндигина ривож топаётган кезларда 
онаси оғир хасталик билан дунёдан кўз юмди. 
Акаси ва синглиси билан онасини сўнгги ман-
зилга кузатар экан, “Онажон, ҳар бир ишим-
ни сизнинг дуоларингиз ёди ила бошлайман", 
деган сўзларни юрагидан ўтказди. Кўп ўтмай, 
уни пойтахтга ишга таклиф қилишди. Ҳозирда 
ўзининг севимли иш жойи, етарли даромади ва 
унга ишонган мижозларига эга. 

Ҳар бир инсоннинг ҳаётида синов бос
қичлари бўлади. Синовдан ўтишда тўғри йўл-
ни танлай олиш кейинги йилларнинг қандай 
ўтишини белгилайди. Улуғбек онаси вафоти-
дан сўнг ёлғизлик синовини бошдан кечирди. 
У ўз касбининг устаси бўлганини, 40 дан ор-
тиқ шогирд тайёрлагани ва айниқса, китоб
лар ўқиётганини онасига айтишни ич-ичидан 
истайди. Аммо, афсуски, буларни хаёлларида 
гавдалантиради. Ўй-фикрларида онаси билан 
суҳбатлашади, ундан куч ва дуо олади. 

– Онам уччаламизни ҳам ёлғиз катта қилди, 
– деди қаҳрамонимиз суҳбатимиз сўнггида. – 
Биздан умиди катта эди. Афсуски, меҳнатлари 
роҳатини кўришга улгурмади. Аммо, мен унинг 
умидларини, ниятларини ижобат қиламан. 
Соҳамда машаққатли меҳнат қилиб, фирма 
очиш ва кўплаб бошпанасиз, муҳтож одамлар-
ни иш билан таъминлашни кўнглимга тугиб 
қўйганман.

Диплом эмас, самарали меҳнатгина ўз на-
тижасини беради. Бунинг учун ҳар ким ўзига 
ишонган соҳада янгиликларга интилиши ва из-
ланиши лозим. Худди суҳбатдошимиз сингари. 

ТУҒИЛГАН 
КУНИНГИЗ

2024 йил июль ойининг  
16-18 саналарида таваллуд айёмларини 

нишонлайдиган 
Ўзбекистон Республикаси Қурилиш ва уй-жой коммунал 

хўжалиги соҳасида назорат қилиш инспекцияси молия-иқти-
сод бўлими бошлиғи Абдикарим Салимов, “Shaharsozlik 
hujjatlarini ekspertiza qilish Respublika markazi” ДM бош мута-
хассиси Анвар Мирзакаримов, 

Техник меъёрлаш ва стандартлаштириш илмий-тадқиқот 
институти бош мутахассиси Гулжаҳон Таджибаева,  

“Қишлоққурилишлойиҳа” МЧЖ бош лойиҳа қидирув инс
титути директори Илҳом Аҳмедов, 

“Коммунал лойиҳа илмий-тадқиқот институти” Дав-
лат муассасаси “Ғарбий” филиали лойиҳа бош муҳандиси 
Баҳромжон Шукурулаев, 

“Ўзоғирсаноатлойиҳа” АЖ ГИП Александр Пыльский, 
етакчи мутахассис Нина Анапольская, катта муҳандис Виктор 
Сукачёв, бош мутахассис Мақсуд Маматов, етакчи муҳандис 
Саид Комилов, 

“O‘zshaharsozlik LITI” ДМ Бош директори Бобир Элмура-
дов, смета ва нархларни шакллантириш бўлими муҳандиси 
Иброҳим Аҳмаджонов, Архитектура-қурилиш лойиҳаларини 
ишлаб чиқиш бошқармаси 3-устахонаси 1-тоифали муҳандиси 
Исломиддин Акаров, 3-устахона етакчи архитектори Шаҳзод 
Усманов, 5-устахона муҳандиси Илҳомжон Юлдашев, 

Қорақалпоғистон Республикаси Элликқалъа тумани қу-
рилиш ва уй-жой коммунал хўжалиги бўлими бошлиғи – туман 
бош архитектори Неъматжан Қулумбетов,  

Навоий вилояти Қурилиш ва уй-жой коммунал хўжалиги 
соҳасида ҳудудий назорат қилиш инспекцияси Қурилиш-мон-
таж ишлари устидан назорат бўлими етакчи мутахассиси 
Фаррух Иброҳимов, архивариус Зебо Маҳмудова, 

Қашқадарё вилояти Қурилиш ва уй-жой коммунал хўжали-
ги соҳасида ҳудудий назорат қилиш инспекцияси Қурилиш-си-
нов лабораторияси ва бино-иншоотларнинг техник ҳолатини 
ўрганиш бўлими бош мутахассиси Аҳмад Холов, 

Хоразм вилояти Қурилиш ва уй-жой коммунал хўжалиги 
бош бошқармаси архитектура ва қурилиш соҳаси бўйича бош 
мутахассис Қудратбек Шарипов, 

Наманган вилояти Давлатобод туманидаги “Гигант комму-
нал сервис” МЧЖ БСК бош директори Алмира Мавланов, 

Хоразм вилояти Ҳазорасп туманидаги “Бек Иброгимов 
ПБК” МЧЖ БСК бош директори Мақсуд Рўзимовларни тавал-
луд куни билан чин дилдан муборакбод этамиз.

УЛАРГА СИҲАТ-САЛОМАТЛИК, УЗОҚ УМР,  
ОИЛАВИЙ ХОТИРЖАМЛИК, МУСТАҲКАМ 

СОҒЛИҚ ТИЛАЙМИЗ!

муборак бўлсин!Зулфизар МАВЛОНОВА,  журналист. 

Сўнгги йилларда халқимизнинг 
замонавий ва қулай 
имкониятларга эга уйларда 
яшашга бўлган иштиёқи 
ортиб бормоқда. Бу эса уй-
жой қурилиш соҳасида кўплаб 
ўзгаришлар ва янгиликлар 
яратишга эҳтиёжни оширмоқда. 
Сўнгги йилларда қурилишга 
оид янги йўналиш ва касблар 
юртимизга кўплаб кириб 
келяпти. Интерьер дизайнерлик 
йўналиши ҳам ҳозирги кунда 
аҳоли орасида ривожланиш 
босқичида.

40 дан ортиқ шогирди бор  

ЁШ ДИЗАЙНЕР

Довруғи дунёга достон Ахсикент
Муҳиддин МАҒЗУМОВ,  “O‘zbekiston bunyodkori” мухбири.

Авваллари йўлимиз тушиб, Тўрақўрғон туманининг 
охири ва Мингбулоқнинг бошланиш қисмидаги кўприкка 
етай деганда, Сирдарёнинг ўнг қирғоғидаги адирликка 
монанд баландликнинг  ўртасида ғорга ўхшаш аркали 
туйнук ҳамиша эътиборимизни тортарди. Ва, беихтиёр 
ўша ғорнинг  ичкарисида қандай сир-синоат яширингани 
ҳақида ўйлардик. Пишиқ ғиштдан тикланган меҳроб 
шаклидаги  ушбу обида –  кўҳна Ахсикент  шаҳрининг кичик 
бир қисми эканлиги ҳақида  кўп  эшитгандик. Бу сафар 
мухбир сифатида мазкур археологик ёдгорликлар яшириниб, 
ястаниб ётган ҳудудга бориб, бу ерда қандай бунёдкорлик 
ишлари амалга оширилаётгани билан қизиқдик. 

Суратда: Улуғбек Масалиев.


